
(Siquidem illa die mane pransus in silvam venatum ivit, ibique sagitta in corde percussus, impoenitens et inconfessus
e vestigio mortuus est, et ab omni homine mox derelictus. Quae sagitta utrum, sicut quidam aiunt, jacta
ipsum percusserit, an, quod plures affirmant, illum pedibus offendentem superque ruentem occiderit, disquirere
otiosum putamus ; cum scire sufficiat eum justo judicio Dei prostratum atque necatum.) OO0 'ocoooooO

(Deinde .iiii. non. Aug., feria .v., indictione .viii., rex Anglorum Willelmus iunior, dum in Noua Foresta, que
lingua Anglorum Ytene nuncupatur, uenatu fuisset occupatus, a quodam Franco, Waltero, cognomento Tirello,
sagitta incaute directa percussus, uitam finiuit, et Wintoniam delatus, in Veteri Monasterio, in ecclesia sancti
Petri est tumulatus. Nec mirum, ut populi rumor affirmat, hanc proculdubio magnam Dei uirtutem esse et uindictam.
Antiquis enim temporibus, Eaduuardi scilicet regis, et aliorum Anglie regum predecessorum eius, eadem regio
incolis Dei cultoribus et ecclesiis nitebat uberrime, sed, iussu regis Wilelmi senioris, hominibus fugatis, domibus
semirutis, ecclesiis destructis, terra ferarum tantum colebatur habitatione, et inde, ut creditur, causa erat infortunii.
Nam et antea eiusdem Wilelmi iunioris germanus, Ricardus, in eadem foresta multo ante perierat, et paulo
ante suus fratruelis, Ricardus, comitis scilicet Normannorum Rotberti filius, dum et ipse in uenatu fuisset, a
suo milite sagitta percussus interiit. In loco quo rex occubuit, priscis temporibus ecclesia fuerat constructa,
sed patris sui tempore, ut prediximus, erat diruta,) D00 'ODooooOOooooooooOoOoOOoOoOOO

(Mox igitur post cibum in saltum cognoment Tirel, qui de Frantia liberalitate regis adductus uenerat. Is,
ceteris per moram uenationis quo quemque casus tulerat dispersis, solus cum eo remanserat. lamque Phebo in
oceanum procliui, rex ceruo ante se transeunti, extento neruo et emissa sagitta, non adeo seuum uulnus inflixit,
diutile abhuc fugitantem uiuacitate oculorum prosecutus, opposita contra uiolentiam solarium radiorum manu.
Tunc Walterius pulchrum facinus animo parturiens, ut rege alias interim intento ise alterum ceruum, qui forte
propter transibat, prosterneret, inscius et impotens regium pectusdDeus bone!letali harundine traiecit.
Sautius ille nullum uerbum emisit, sed ligno sagittae quantum extra corpus extabat effracto, moxque supra
uulnus cadens, mortem accelerauit. Accurrit Walterius; sed quia nec sensum nec uocem hausit, perniciter cornipedem
insiliens benefitio calcarium probe euasit. Nec uero fuit qui persequeretur, illis coniuentibus, istis miserantibus,
omnibus postremo alia molientibus; pars receptacula sua munire, pars furtiuas predas agere, pars regem
nouum iamiamque circumspicere. Pauci rusticanorum cadauer, in reda caballaria compositum, Wintoniam in
episcopatum deuexere, cruore undatim per totam uiam stillante. Ibi infra ambitum turris, multorum procerum
conuentu, paucorum planctu terrae traditum.) 00O 'ODOoOoOoooOoOoOoOoOOOOOOOOOOOOOOOO

(His dictis celer surrexit et cornipedem ascendens in siluam festinauit. Henricus comes frater eius et Guillelmus
de Britolio aliique illustres ibi fuerunt, in saltum perrexerunt, et uenatores per diuersa rite loca dispersa
sunt. Cumque rex et Gualterius de Pice cum paucis sodalibus in nemore constituti essent, et armati praedam
auide expectarent. subito inter eos currente fera rex de statu suo recessit, et Gualterius sagittam emisit. Quae
super dorsum ferae setam radens rapide uolauit, atque regem e regione stantem letaliter uulnerauit. Qui mox
ad terram cecidit, et sine mora proh dolor expirauit. Vno itaque prostrato terrigena, fit multorum commotio
maxima. horribilisque de nece principis clamor perstrepit in silua. Henricus concito cursu ad arcem Guentoniae,
ubi regalis thesaurus continebatur festinauit, et claues eius ut genuinus haeres imperiali iussu ab excubitoribus
exegit. Illuc etiam Guillelmus de Britolio anhelus aduenit. callidoque meditatu preueniens e contra obstitit.
'Legaliter’ inquit 'reminisci fidei debemus. quam Rodberto duci germano tuo promisimus. Ipse nimirum primogenitus
est Guillelmi regis filius, et ego et tu domine mi Henrice hominium illi fecimus, quapropter tam absenti quam
presenti fidelitas a nobis seruanda est in omnibus. In seruitio Dei iam diu laborauit. et Deus illi ducatum suum
quem pro eius amore peregrinus dimisit, nunc sine bellico tumultu cum paterno diademate restituit. Inter haec
aspera lis oriri cepit, et ex omni parte multitudo uirorum illuc confluxit, atque presentis haeredis qui suum

ius calumniabatur uirtus creuit. Henricus manum ad capulum uiuaciter misit, et gladium exemit, nec extraneum

(Millesimo centesimo anno,rex Willelmus,tercio decimo regni sui anno,uitam crudelem misero fine terminauit.
Namque cum gloriose et patrio honore curiam tenuisset ad Natale apud Glouceaster,ad Pascha apud

Winceaster,ad Pentecosten apud Lundoniam iuit uenatum in nouo foresto in crastino kalendas Augusti. Vbi

Walterus Tirel cum sagitta ceruo intendens,regem percussit inscius. Rex corde ictus corruit,nec uerbum edidit.
Paulo siquidem ante sanguis uisus est ebullire a terra in Berescyre.) 00D 'ooOOooooooooooO

Or avint si: mort fut li reis.

De ses baruns ot od lui treis

Qui descenduz erent od lui;
6344 OLicfiz Richard erent 1i dui—

OQuens Gilebert e dan Roger,

